














Ladino Version of Israel b. Hayyim, Vienna 1814 3:5 - 3:8

pasaredesh ael Yarden i sera la tierra sodjiguada delantre de vos:

3:6 n . Komo suvyeron ijos de Yisrael de el dezyerto i pasaron
ael Yarden kon Yehoshua ijo de Nun, disheron puevlos de la
tyerra, ken es esta djente eskojida ke suve del dezyerto, saumada
de saumeryo de espesyas i asufrida por el zahuth de Avraham ke
sirvyo i izo orasyon delantre A’ en Monte de la Moriyya i
afeytada de azeyte de untasyon por la djustedad de Yishak ke fue
atado en lugar de kaza de el santuvaryo ke es yamado monte del
ensensyo i se azen aeya maraviyas de la bondad de Yaakov ke
atucho el andjel konel asta suvir la manyana i fue mayorgado mas
ke el i fue eskapado el i doze sus trivos:

3:7 m1 . Kuando fraguo Shelomo rey de Yisrael a Kaza de
Santuvaryo de A' en Yerushalayim, disho A’ kon su dicho, kuanto
ermoza la Kaza Santa esta ke fue fraguada ami por manos de el
rey Shelomo ijo de David i kuanto ermozo los Kohanim en ora ke
espanden sus manos i estan sovre sus asyentos i bendizen ael
puevlo de Kaza de Yisrael kon sesenta letras ke fueron
entregadas a Moshe su ribbi i akeya bindisyon arodea aeyos komo
serka alta i fuerte i kon eya mayorgan i prosperan todos
barraganes de Yisrael:

3:8 o> . 1los Kohanim ilos Leviyim i todos trivos de Yisrael,
todos eyos travados en palavras de la Ley ke son enshempladas a
la espada i toman i dan eneyas komo barraganes anbezados
depelea i kada uno i uno de eyos, siyada la sirkosyon sovre sus
karnes komo fue siyada en su karne de Avraham i se mayorgan

koneya komo varon ke espada senyida sovre su anka

Ladino Version of Israel b. Hayyim, Vienna 1814 3:8 - 4:1

i por tanto non temen de los danyadores i las solombras ke
andan enlas noches:

3:9 mren . Palasyo de santedad frag[ulo ael el rey Shelomo
de maderos de vendjevil i boshes i adjifres ke vyenen de el
Levanon i kuvryo ael de oro fino:

3:10 vy . I despues ke atemo ael, poz6 entre el aArka de
el Testamyento ke el, pilar de el mundo i dyentro de el dos
tavlas de pyedra ke eskondyo ayi Moshe en Horev, ke eyas
presyadas mas ke plata ezmerada i ermozas mas ke oro fino, i
espandyo i asolombro sovre el a asintara de el kaderno i el
aldjaguan i entre los keruvim ke sovre el kuvertero era pozan la
Shehina de A' ke apozento su nombre en Yerushalayim mas ke
todwas sivdades de Tyerra de Yisrael:

3:11 nres . Komo vino Shelomo el rey por azer a
estrenamyento de el Beth ha-Mikdash, el pregonero salyo kon
fuersa i ansi disho, salid i veed moradores de sivdades de Tyerra
de Yisrael i puevlo de Siyyon enla korona i en korona ke
enkoronaron puevlo de Kaza de Yisrael a el rey Shelomo en dia
de estrenamyento de el Beth ha-Mikdash i alegraronse kon
alegria de Paskua de las Kavanyas ke izo Shelomo el rey enla
ora esta aPaskua de Sukkoth, katorze dias:

4:1 in . En akel dia ayego el rey Shelomo mil alsasyones
sovre la ara i fue resivido kon veluntad su ayegasyon delantre
A'. Salyo una boz de los syelos i ansi disho, kuanto ermoza tu
Kompanya de Yisrael i kuanto ermozmos son mayorales de la
kompanya i los savyos estantes en los Sanhedrin ke eyos

Ladino Version of Israel b. Hayyim, Vienna 1814 4:1 - 4:5

relumbrantes ael mundo a puevlo de Kaza de Yisrael i
asemejan apalombos ijos de palomba i afillu resto de jjos de tu
kompanya i puevlo de la tyerra son djustos komo ijos de Yaakov
ke kojeron piedras i izyeron monton en Monte de Gilead:

4:2 7w . Kuanto ermozos los Kohanim i los Leviyim los
ayegantes atus ayegasyones i komyentes karne de la santedad 1i
e el dyezmo i la apartadura i limpyos detodo sovre forso i rovo,
ansi komo eran limpios revanyos de ovejas de Yaakov en ora ke
eran traskiladas i suvian de arroyo de Yabbok ke non era eneyas
sovre forso i rovo i todas eyas semejavan esta a esta i parian
melisyos en kada ora, ni manyera ni dezidjada non era eneyas:

4:3 wn> . Isus lavyos del Kohen Grande eran bushkantes
orasyon el dia de las perdonansas delantre A’ i sus palavras
eran boltantes pekados de Yisrael ke asemejan ailo de grana 1
enblankesen aeyos komo lana blanka, i el rey ke el kapitan de
eyos yeno de enkomendansas komo la granada, afuera de los
dukes i los sinyores ke eyos ayegados ael rey ke eyos djustos 1 no
ay@ eneyos ninguna koza mala:

4:4 57> . 1 kapitan de la yeshiva ke el tu ribbi fuerte en
zahuth i grande en echas buenas komo David rey de Yisrael i
por dicho de su boka era fraguanse el mundo i kon
deprendimyento de la Ley ke era travlaljan enfeguzyantes
puevlo de Kaza de Yisrael i vensyentes enla pelea komo si
travaran ensus manos todos modos de armas de los barraganes:

4:5 w . Dos tus rigmidores ke son aparejados para
rigmirte, Mashiah ijo de David i Mashiah

ijo de Efrayim asemejan a Moshe i Aaron ijos de Yoheved ke fueron
enshemplados a dos inoryos melisyos de korsa i eran governantes
apuevlo de Kaza de Yisrael por su zahuth kuarenta anyos enel
dezyerto kon magna i aves gordas i aguas de pozo de Miryam:

4:6 7w . Itodo tyenpo ke eran Kaza de Yisrael travantes en sus
manos ofisyo de sus padres los djustos, eran fuyentes los
danyadores i las solombras i loz ouz) de la manyana i loz auw) de el
medyo dia de entre eyos porke era la Shehina de Onra de A’
pozada en Beth ha-Mikdash ke era fraguado en Monte de la
Moriyya i todos los danyadores i las danyadoras eran fuyentes de
guezmo de saumeryo de las rezinas:

4:7 755 . I en tyenpo ke puevlo de Kaza de Yisrael azyentes
veluntad de el Sinyor del mundo, El alava a eyos en syelos de los
syelos i ansi disho, toda tu ermoza Kompanya de Yisrael i makula
non enti:

4:8 rx . Disho A' kon su dicho, konmigo seras estan
Kompanya de Yisrael la asemejada a novya eskondida i konmigo
entraredesh a el Beth ha-Mikdash, i seran ayegantes ati prezente
kapitanes de el puevlo ke estan sovre rio de Amana i los moradores
ke estan en kavo de Montanya de la Nyeve i djentes ke en Hermon.
I seran alsantes ati pechas moradores de sivdades fuertes ke son
barraganes komo leones i prezente de sivdades de los montes ke
son fuertes mas ke anyamires:

4:9 =na3> . Asetiguado sovre tavla de mi korason tu amor mi
ermana Konpanya de Yisrael ke es enshemplada anovya ke eya

eskondida, asetiguada sovre tavlas de mi korason amor de el

4:9

pekenyo ke entre ti ke el djusto komo uno de los grandes de los
Sanhedrin i komo uno de los reyes de Kaza de Yehuda ke era dada
korona de reyno sovre su servis:

4:10 o . Kuanto ermoza sovre mi tus kerensyas mi ermana
Kompanya de Yisrael ke eya enshemplada anovya ke eya
verguensoza, kuanto se aboniguaron sovre mi tus kerensyas mas ke
setenta djentes, i fama buena de tus djustos @resendyen mas ke todas
espesyas:

4:11 n=1 . 1 en ora ke azen orasyon los Kohanim en azara de la
santedad gotean sus lavyos panal de myel i tu lingua novya ermoza
en tu avlar kantares i loores dulses komo leche i myel i guezmo de
vistidos de los Kohanim komo guezmo de ensensyo:

4:12 5 . I tus mujeres ke se kazan kon varones, verguensozas
komo la novya verguensoza i komo Guerto de Eden ke non lesensya
a varon por entrar dyentro de eya salvo los djustos ke sus almas son
enbiadas dyentro de eya por mano de los andjeles i tus eskosas
guadradas i eskondidas en talamos i siyadas komo manaderos de
aguas manantes ke salen debasho de arvol i se espaw@rte akuatro
wkavesas de arroyos, i si non porke esta siyada kon el Nombre
grande i santo salyera i manara i ravdonara todo el mundo:

4:13 n>¢ . I tus mosos yenos de misvoth komo las granadas i
aman asus mujeres i por esto paren ijos djustos komo eyos i su
guezmo por esto komo las espesyas buenas de Guerto de Eden
alkanfores kon almiskle:

4:14 =71 . Almiskle i asafran, kanela i sinamon kon todos
arvoles de ensensyo, almiskle i sandalos kon todos kavdales de

espesyas:

4:15 pwn . I aguas de Shiloah andantes de akedo kon resto
de las aguas las estelyantes del Levanon por abevrar a Tyerra
de Yisrael porke eyos toravajantes en palavras de Ley ke son
enshempladas a pozo de aguas manantes i por zahuth de
templasyon de las aguas ke templavan sovre la ara en Kaza de
Santuvaryo ke es fraguado en Yerushalayim ke se yama
Levanon:

4:16 = . [ sovre lado de safon era la meza i sovre el, doze
panes de fases, i sovre lado de darom era la almenara para
alumbrar, i sovre la ara eran ayegantes los Kohanim
ayegasyones i alsantes sovre el saumeryo de rezinas.
Kompanya de Yisrael disho, éntre el Dyo mi kerido ael Beth ha-
Mikdash, i risiva kon veluntad ayegasyones de su puevlo:

5:1 'mea . Disho el santo bindicho El asu puevlo Kaza de
Yisrael, entri a kaza de mi Santuvaryo ke fraguaste ami, mi
ermana Kompanya de Yisrael ke es enshemplada anovya
verguensoza i apozenti mi Shehina entre ti, risivi a saumerio de
tus espesyas ke izistes por mi nombre, enbii fuego de los syelos i
kemo a alsasyones i a sakrifisyo de las pazes, fue resivido kon
veluntad delantre de mi templasyon de vino kolorado i vino
blanko ke templaron los Kohanim sovre mi ara. Agora vinid
Kohanim amantes mis enkomendansas, komed loke fue
romanesido de las ayegasyones i seed envisyados de el byen ke
fue aparejado avos:

5:2 " . Despues de todas las kozas las estas pekaron

puevlo de Kaza de Yisrael i entrego a eyos en poder de
Nevuhadnessar rey

de Bavel i yevo aeyos enel kativeryo i eran asemejados enel
kativeryo komo varon adormido ke non se puede despertar de
su suenyo i boz de espirito de la santedad profetizava aeyos por
mano de los profetas i era despertan aeyos de adormimyento
de su korason. Respondyo Sinyor de el mundo i ansi disho,
torna en teshuva, avre tu boka i roga i kanta ami, mi ermana mi
amiga Konpanya de Yisrael ke es enshemplada a palomba de
perfeksyon (gose: kumplimyento) de tus ovras. Desyerto kaveyo de mi
kavesa se incho de tus lagrimas, komo varon ke kaveyo de su
kavesa se moja de rosio de los syelos, i vedeja de mi kavesa se
incho de gotas de tus ojos komo varon ke vedejas de su kavesa
se inchen de gotas de luvia ke desyenden de noche:

5:3 ‘nwd . Respondyo Kompanya de Yisrael eskuentra de
todos los profetas, ek ya tiri de mi, yugo de sus enkomendansas
xoi sirvi adoladizos de los puevlos, i komo seran ami fases por
tornar aEl? Respondyo aeyos Sinyor de el mundo por mano de
los profetas, i tambyen yo ek yatiri mi Shehina de entre ti, 1
komo tornare, i tu izistes ovras malas, i yo santifiki amis pyes de
tus enkonamyentos, i komo los ensuzyare kon tus echas malas:

5:4 1 . Komo fue deskuvyerto delantre A' ke puevlo de
Kaza de Yisrael non enveluntavan por repintirse i por tornar aEl
tendyo yaga de su mano sovre trivo de Reuven i Gad i meatad
de trivo de Menashe ke de parte ael Yarden, i entrego aeyos en
mano de Sanheriv rey de Ashur i kastigo aeyos en Lahlah i

Habur rios de Gozan i sivdades de Maday i tomo de sus manos
bezero de metal ke pozo Yerovoam

Ladino Version of Israel b. Hayyim, Vienna 1814 5:4 - 5:10

el pekador en Leshem Dan ke se yama Pamyas en dias de Pekah ijo de
Remalyahu, i komo oyin yo, mispiadades fueron sonrodjidas sovre
eyos:

5:5 'np . I komo se enfortesyo sovre mi yaga de barragania de
A', arepintime de mis ovras i los Kohanim ayegaron ayegasyon i
alsaron saumeryo de espesyas i non fue risivido kon veluntad porke
Sinyor del mundo serro puertas de la feshuva delantre de mi:

5:6 *nmne . Disho Kompanya de Yisrael, envelunti por demandar
deprendimyento delantre A' i El also su Shehina de entre mi. I mi
alma dezea aboz de sus palavras, bushki Shehina de su Onra 1 non
ayi, ize orasyon delantre de el, i el asolombro los syelos kon nuves i
non risivyo mi orasyon:

5:7 >»w¥n . Alkansaronme los Kasdeos los ke guardan los
kaminos i enkasteyantes deredor deredor sovre sivdad de
Yerushalayim. De mi mataron kon espada, i de mi yevaron enel
kativeryo, tiraron korona de el Dyo de sovre su servis de Sidkiyahu
rey de Yehuda i yevaron ael a Rivla i syegaron a sus ojos puevlo de
Bavel ke apretan sovre la sivdad i guardantes las serkas:

5:8 °nvawn . Disho Kompanya de Yisrael, akondjuro avos los
profetas por setensya de dicho de A’ si fuere deskuvyerto sovre vos
vuestro amigo ke denosyedesh delantre de El, ke enferma de kerensya
de su amor yo:

5:9 mn . Respondyeron los profetas i disheron a Kaza de Yisrael,
a kual Dyo enveluntash por sirvir Kompanya de Yisrael ermoza mas
ke todos los puevlos, a kual tu enveluntas por temer ke ansi
akondjurastes sovre nos:

5:10 7.

Ladino Version of Israel b. Hayyim, Vienna 1814 5:10 - 5:13

Estonses enpeso Kompanya de Yisrael por denosyar kon loor a
Sinyor de el mundo i ansi disho, a akel Dyo mi veluntad por
sirvir ke esta enbuelto de dia kon manto blanko komo la nyeve i
travaja en vente i kuatro livros de la Ley i Palavras de la Profezia
i los Salmos, i enla noche el travaja en sesh ordenes de Mishna
i klaredad de Onra de A’ de sus fases relumbran komo el fuego
de muchidumbre de sensya i entendimyento ke el renova
halahoth nuevas en kada dia i es aparejado por deskuvrirlas asu
puevlo enel Dia Grande i su pendon sovre [milarya de] milaryas
de andjeles ke syerven delantre de El:

5:11 wk1 . Su Ley ke eya kovdisyada mas ke oro fino i
deklarasyon de las palavras keeneyas montones, montones de
razones i enkomendansas alos ke guardan aeyas blankas komo
la nyeve i a los ke non guardan aeyas negras komo alas de
kuervo:

512 rry . Sus ojos paran myentes de kontino sovre
Yerushalayim por aboniguar a eya de presipyo de el anyo 1 asta
fin de el anyo komo las palombas ke estan i paran myentes
sovre pilagos de agua por el zahuth de estantes enlos Sanhedrin
ke travajan enla Ley i relumbran ael djuisyo por seer lizo komo
la leche i estan enel Beth ha-Midrash i estan detenidos enel
djuizyo asta ke atemavan por djustifikar i por kondenar:

5:13 »n> . Dos tavlas de pyedras ke dyo a su puevlo,
eskritas kon dyes reglas, asemejantes a reglas de guerta de
espesyas, engrandesyentes puntos i ta‘amim ansi komo la
guerta ke krese espesyas i lavyos de los savyos ke travajan enla
Ley goteantes razones por

Ladino Version of Israel b. Hayyim, Vienna 1814 5:13 - 6:1

toda parte i dicho de sus bokas komo almiskle eskojido:

5:14 v . Doze trivos de Yaakov su syervo arodeados sovre
frontal de korona de oro de la santedad, kavakados sovre doze
djoyas kon los padres tres de el mundo Avraham Yishak i Yaakov.
Reuven kavakado sovre rubin, Shimeon kavakado sovre akik,
Levi kavakado sovre diamante, Yehuda kavakado sovre
karvonkal, Yissahar kavakado sovre ezmeralda, Zevulun
kavakado sovre koral, Dan kavakado sovre perla, Naftali
kavakado sovre zafira, Gad kavakado sovre peroze, [Asher...... ],
Yosef kavakado sovre aynaor, Binyamin kavakado sovre djaspe,
asemejantes a doze mazzaloth, relumbrantes komo espejos
blankos ensus echas komo dyente de marfil i klaros komo
relampagos:

5:15 vpw . I los djustos ke eyos pilares de el mundo
estantes sovre almirezes de oro fino, eyas palavras de la Ley ke
travajan en eyas i kastigan ael puevlo de Kaza de Yisrael para
azer su veluntad, i El se inche de piadades sovre eyos komo el
vyejo i enblankese sus pekados de Kaza de Yisrael komo la nyeve
i esta por azer vensimyentos de gerras enlos puevlos ke pasan
sovre su dicho komo moso barragan i fuerte komo alarzes:

5:16 1>n . Palavras de su paladar dulses komo la myel i
todas sus enkomendansas kovdisyadas sovre los savyos mas ke
oro i plata. Este es el loor de el Dyo mi amigo i esta es fortaleza
de su poder de el Sinyor mi kerido, lwos profetas ke profetizavan
en Yerushalayim:

6:1 mr . Respondyeron lwos profetas kuando oyeron la
alavasyon de A' de boka de Kompanya de Yisrael

i ansi disheron, por kual pekado fue alsada de entre ti Shehina de A’
ke ermozas tus echas mas ke todas las djentes i ado aki kato tu
kerido ensu seer alsado de tus santuvaryos? Disho Kompanya de
Yisrael, por pekados i reveyos i falsedad ke fueron ayados enmi.
Disheron los profetas, agora torna en feshuva 1 nos
alevantaremos, tu i nos, i aremos orasyon de lantre de El i
bushkaremos piadades kon tigo:

6:2 *m . I sinyor de el mundo risivyo sus orasyones kon
veluntad i desendyo aBavel, a Sanhedrin de los savyos i dyo espasyo
asu puevlo i alsolos de su kativeryo por mano de Koresh i Ezra i
Nehemya i Zerubavel, ijois) de Shealtiel i vyejos de los Djudyos i
fraguaron a el Beth ha-Mikdash i enkomendaron Kohanim sovre
lwas ayegasyones i los Leviyim sovre guardya de dicho de la
santedad i enbiyo fuego de los syelos i risivyo kon veluntad ala
ayegasyon i a saumeryo de las rezinas i komo varon ke governa asu
ijo su amigo kon visyos ansi los avisyo, i komo varon ke koje rozas
de la yanura ansi los apanyo de Bavel:

6:3 " . Ien este dia yo sirvi aSinyor de el mundo mi amigo, i mi
amigo izo pozar Shehina de la santedad entre mi i governo ami kon
Visyos:

6:4 = . Disho A' konsu dicho, kuanto ermoza tu mi kerida en
ora ke tu veluntad por azer mi veluntad, ermozo Beth ha-Mikdash
ke fraguaste ami komo el Mikdash primero ke fraguo ami Shelomo
el rey de Yerushalayim, i tu myedo sovre todos los puevlos komo dia
ke se anduvyeron kuatro tus pendones enel dezyerto:

6:5 201 . Arodea tus ribbitim (10°'p*39) savyos de la Kompanya
Grande

